
6, ఆగస్టు 2026, గురువారం భారత్ సమాచార్

వృద్ధాప్య ఆశ్రమానికి దాతల సహకారం కోరిన నిర్వాహకులు

భార‌త్ స‌మాచార్, మహబూబాబాద్ జిల్లా :

మహబూబాబాద్ పట్టణంలోని శనిగపురం 9వ వార్డు లో

నిర్వహించబడుతున్న ఆదర్శ్ వెల్ఫేర్ & ఎడ్యుకేషనల్

సొసైటీ వృద్ధా ప్య ఆశ్రమం సేవా కార్యక్రమాలను

కొనసాగిస్తూ  సమాజానికి ఆదర్శంగా నిలుస్తోంది. సుమారు

13 నెలల క్రితం ప్రారంభమైన ఈ ఆశ్రమంలో ప్రస్తుతం 11

మంది నిరాశ్రయ వృద్ధ మహిళలకు ఆశ్రయం, ఆహారం,

అవసరమైన సంరక్షణను అందిస్తున్నారు. కుటుంబ సభ్యులు

లేని లేదా ఆదరించే వారు లేని వృద్ధు లకు ఈ ఆశ్రమం

భరోసాగా మారింది.

ఆశ్రమ నిర్వాహకుల వివరాల ప్రకారం, కుటుంబ సభ్యుల

ఆదరణ కోల్పోయిన వృద్ధ మహిళలు మాత్రమే కాకుండా

వృద్ధ పురుషులను కూడా అవసరాన్ని బట్టి  ఈ ఆశ్రమంలో

చేర్చు కునే అవకాశం ఉందని తెలిపారు. సమాజంలో

ఒంటరిగా జీవిస్తున్న వృద్ధు లకు సురక్షితమైన వాతావరణం

కల్పించడమే తమ ప్రధాన లక్ష్యమని పేర్కొన్నారు. ఈ సేవా

కార్యక్రమాలకు స్థా నిక ప్రజల నుంచి మంచి స్పందన

లభిస్తున్నట్లు  వెల్లడించారు.

ఈ వృద్ధా ప్య ఆశ్రమాన్ని వేముల ధనుంజయరావు, ఆయన

సతీమణి కలిసి నిర్వహిస్తున్నారు. ఆశ్రమంలోని వృద్ధు లకు

నిత్యావసరాలు, ఆహారం, వైద్య అవసరాలు, ఇతర

సౌకర్యాలను కల్పించేందుకు నిరంతరం కృషి చేస్తున్నామని

వారు తెలిపారు. సేవాభావంతో ముందుకు సాగుతున్న ఈ
సంస్థ కు సమాజంలోని ప్రతి ఒక్కరి సహకారం ఎంతో

అవసరమని పేర్కొన్నారు.

ఆశ్రమ నిర్వహణకు ఆర్థి కంగా సహకరించాలనుకునే దాతలు

నేరుగా ఆశ్రమాన్ని సందర్శించి తమ విరాళాలను

అందజేయవచ్చ ని నిర్వాహకులు తెలిపారు. అలాగే ఫోన్‌పే
ద్వారా కూడా విరాళాలు పంపవచ్చ ని, ఇందుకోసం

9177012360 నంబర్‌ను ఉపయోగించాలని కోరారు.

సమాజంలోని దాతలు, సేవాభావం కలిగిన వ్యక్తులు

ముందుకు వచ్చి ఈ వృద్ధా ప్య ఆశ్రమానికి తమ వంతు

సహాయం అందించి నిరాశ్రయ వృద్ధు ల జీవితాల్లో వెలుగులు

నింపాలని వేముల ధనుంజయరావు విజ్ఞప్తి  చేశారు.

